
alle di mit Ruolande beliben .
di sint an deme lebentigen buoche geschriben .
daz is Gergis unde *Engliers .
*Eggerich unde Garniers .
Berengér unde —[...] Atto
*Anseis unde . Ivo .

*Gerhart unde Walther .

unde Samson ein helt snel .
Olivir unde Turpin .

unde —[...] *Ruolant .

ni gesegene si di gotes hant .
unde alle di mit in wéren .

dé si den geist widere giben .
untugende wiren si lxre .

des sint si witene mare .
Ruolant niet en sparte .

mit vlize er sich bewarte .

mit eineme liehten rocke vesten .
daz man under deme himele ne weste .
sinen gelichen engeinen .

von sinen brusten erschein .
ein trache von golde .

same er {zer ime varen . —|...]
di vunken viures vlammen .
mit gesmelze bewollen .

daz gesteine als6 edele .

s6 wole gezam deme helede .
der helm hiez Venerant

den der helt Gf bant .

mit golde geworhten .

den die heidene harte vorhten .
mit giildinen buochstaben .

an der listen gegraben .

“alle werelt wafen

miiezen mich maget lazen .
wilt d& mich gewinnen .

d{ viieres schaden hinnen”

sin swert hiez Durendart .

wande under deme himele nie gesmidet wart .
daz ime gelich wzre .

sine siten waren lobebzre .

in swelich ende man iz bot .

di was gereite der tot .

wie —[...]

unde di iz ouch nie gesigen .
—[...] di heidenschaft .

daz —[...] — engeine kraft .
neweder bein noch horn

iz was allez verloren .

joch di herte vlinssteine

durch noét entvorhten ez di heidene .
zwi hosen er ane legete .

di waren geantreitet

von golde unde von berlen

di lihten same di sterren .

daz edele gesteine

er en vorhte wéfen enkeine .
einen spiez nam er in di hant
einen wizen vanen er dar ane bant .
dér ane wiren tier unde vogele .
mit golde bezogene

vile manic wunder dir ane was .
Gf ein marc er gesaz .

daz was genennet *Velentich .
daz kriuze warhte er viire sich .
ze riicke unde zuo siten .

do6 kérte er an eine liten .

er sprach zuo sinen gesellen .
“ich wile gerne gesinnen .

obe di unse widerwinnen .

sin mit samenungen .”

do kérte der helt junger .

(f eine hoehe der alben

da gesah er *allenthalben .

den melm f stieben

manigen wizen vanen Vliegen .
helme briiner varwen .
manigen schilt goltgarwen
beide berc unde tal .

was bevangen tiberal .

goldes vuorten si genuoc .

der widerschim —[...]

